
O‘ZBEKISTON SHAROITIDA FERTIL 
YOSHDAGI AYOLLAR SALOMATLIGINI SUN’IY 
INTELLEKT ORQALI BOSHQARISHNING 
IQTISODIY ISTIQBOLLARI
Kayumova Otikaxon Odiljon qizi 
Jahon iqtisodiyoti va diplomatiya universiteti huzuridagi 
Diplomatik akademiya magistratura bitiruvchisi 
E-pochta: Atika.kayumova3@gmail.com

Abstract. This article analyzes the medical and economic effectiveness of introducing artificial 
intelligence (AI) technologies to protect the health of women of reproductive age within Uzbekistan’s 
healthcare system. The study assesses the role of AI algorithms in reproductive health monitoring, early 
disease detection, and prenatal diagnostics in optimizing healthcare expenditures. The article substantiates 
the consistency of this direction with the “Digital Uzbekistan — 2030” Strategy and national healthcare 
reforms, and proposes economic models aimed at reducing medical costs and improving maternal health 
indicators through the wider implementation of AI technologies.

Keywords: reproductive age, artificial intelligence, medical and economic efficiency, reproductive health, 
Digital Uzbekistan — 2030, cost analysis, digital healthcare.

Annotatsiya. Ushbu maqolada O‘zbekiston sog‘liqni saqlash tizimida fertil yoshdagi ayollar salomatligini 
muhofaza qilishda sun’iy intellekt (SI) texnologiyalarini joriy etishning tibbiy va iqtisodiy samaradorligi tahlil 
qilinadi. Tadqiqotda reproduktiv salomatlik monitoringi, kasalliklarni erta aniqlash va prenatal diagnostikada SI 
algoritmlaridan foydalanishning sog‘liqni saqlash budjetini optimallashtirishdagi roli baholangan. Maqolada 
mazkur yo‘nalishning “Raqamli O‘zbekiston — 2030” strategiyasi va milliy sog‘liqni saqlash islohotlariga 
muvofiqligi asoslab berilgan hamda SI texnologiyalarini keng joriy etish orqali tibbiy xarajatlarni qisqartirish va 
onalar salomatligi ko‘rsatkichlarini yaxshilash bo‘yicha iqtisodiy modellar taklif etilgan.

Kalit so‘zlar: fertil yosh, sun’iy intellekt, tibbiy-iqtisodiy samaradorlik, reproduktiv salomatlik, Raqamli 
O‘zbekiston — 2030, xarajatlar tahlili, raqamli tibbiyot.

Аннотация. В статье анализируется медицинская и экономическая эффективность внедрения 
технологий искусственного интеллекта (ИИ) для охраны здоровья женщин фертильного возраста 
в системе здравоохранения Узбекистана. В исследовании оценивается роль алгоритмов ИИ в 
мониторинге репродуктивного здоровья, раннем выявлении заболеваний и пренатальной диагностике с 
точки зрения оптимизации расходов системы здравоохранения. В статье обосновывается соответствие 
данного направления Стратегии «Цифровой Узбекистан — 2030» и национальным реформам в 
сфере здравоохранения, а также предлагаются экономические модели, направленные на сокращение 
медицинских расходов и улучшение показателей материнского здоровья за счёт широкого внедрения 
технологий ИИ.

Ключевые слова: фертильный возраст, искусственный интеллект, медико-экономическая 
эффективность, репродуктивное здоровье, Цифровой Узбекистан — 2030, анализ затрат, цифровое 
здравоохранение.

K I R I S H
Inson kapitalini rivojlantirish va barqaror iqtisodiy o‘sishni ta’minlash har qanday davlatning uzoq muddatli 

strategik maqsadlaridan biri hisoblanadi. Jamiyatning demografik barkamolligi hamda iqtisodiy potensialini 
belgilovchi eng muhim bo‘g‘in esa ayollar salomatligi, xususan, xotin-qizlarning reproduktiv salomatligidir. 
Shu bois, bugungi kunda O‘zbekiston Respublikasida sog‘liqni saqlash tizimini raqamlashtirish va sohaga 
innovatsion texnologiyalarni joriy etish davlat siyosatining ustuvor yo‘nalishlaridan biriga aylandi.

Mazkur tadqiqot mavzusi mamlakatimizda qabul qilingan bir qator fundamental davlat dasturlari 
va strategik hujjatlar mazmuniga to‘liq hamohangdir. Xususan, “O‘zbekiston — 2030” strategiyasining 
21-bandi to‘g‘ridan-to‘g‘ri “Tibbiyot sohasida raqamli texnologiyalarni keng joriy qilish” strategik 
maqsadiga qaratilgan [1]. Mazkur band fertil yoshdagi ayollar va homiladorlar to‘g‘risidagi tibbiy 
ma’lumotlarni yagona raqamli ekotizimga birlashtirish hamda sun’iy intellekt algoritmlari yordamida xotin-
qizlar salomatligini monitoring qilish uchun bevosita huquqiy poydevor yaratadi.

Ushbu raqamli transformatsiya jarayonlarining bosh hujjati sifatida O‘zbekiston Respublikasi 
Prezidentining 2020-yil 5-oktabrdagi “Raqamli O‘zbekiston — 2030” strategiyasini tasdiqlash va uni 
samarali amalga oshirish chora-tadbirlari to‘g‘risida”gi PF-6079-son Farmoni [2] xizmat qilmoqda. 
Mazkur Strategiyaning 2.6-bobi bevosita sun’iy intellekt texnologiyalarini rivojlantirish yo‘nalishiga 
bag‘ishlangan bo‘lib, unda ijtimoiy soha va sog‘liqni saqlash tizimi boshqaruviga intellektual tizimlarni joriy 
etish vazifasi qat’iy yuklatilgan.

Shunday qilib, yuqoridagi normativ-huquqiy hujjatlar ijrosini ta’minlash hamda fertil yoshdagi ayollar 
salomatligini muhofaza qilishda sun’iy intellekt tizimlarini qo‘llash nafaqat tibbiy xizmat sifatini oshiradi, balki 
og‘ir asoratlarni erta aniqlash orqali davlat sog‘liqni saqlash budjeti mablag‘larini optimallashtirish va tizimning 
tibbiy-iqtisodiy samaradorligini ta’minlash imkonini beradi.

M A V Z U G A  O I D  A D A B I Y O T L A R  S H A R H I
So‘nggi yillarda fertil yoshdagi ayollar salomatligini boshqarishda sun’iy intellektdan keng 

foydalanilmoqda. Jahondagi tadqiqotlar SIni erta diagnostika, xavfni prognozlash, homiladorlikni 
monitoring qilish, bepushtlikni davolash, UZI tasvirlarini tahlil qilish, bachadon bo‘yni saratonini aniqlash 
va klinik qarorlarni qo‘llab-quvvatlash uchun qo‘llashga qaratilgan. Birgina 2025-yilda e’lon qilingan yirik 
scoping-reviewda [3] 12 823 ta maqola ko‘rib chiqilib, 2 666 ta tadqiqot yakuniy tahlilga kiritilgan. Ularning 
44,9 foizi ayollar salomatligi, 29,2 foizi reproduktiv saratonlar, 12,6 foizi bepushtlik va boshqalar bilan 
bog‘liq bo‘lgan. Sun’iy intellekt tadqiqotlarining 74,2 foizi skrining va diagnostikaga, 8,7 foizi davolash/
parvarishni boshqarishga, 8,6 foizi esa sog‘liq tendensiyalarini aniqlashga qaratilgan. Bu esa ushbu 
yo‘nalishda allaqachon katta ilmiy baza yaratilganini, ammo uning kundalik klinik amaliyotga to‘liq 
integratsiyasi hali yakunlanmaganligini ko‘rsatadi.

T A D Q I Q O T  M E T O D O L O G I YA S I
Ushbu tadqiqotning metodologik asosi sifatida fertil yoshdagi ayollar salomatligini muhofaza qilishda 

sun’iy intellekt tizimlarini joriy etishning tibbiy va iqtisodiy ko‘rsatkichlarini integratsiyalashgan holda baholash 
usullari tanlab olindi. Tadqiqot obyekti sifatida O‘zbekiston Respublikasidagi fertil yoshdagi ayollar (15–49 
yosh) guruhlari hamda ularga ko‘rsatilayotgan ginekologik, prenatal va skrining tibbiy xizmatlari olindi. Bundan 
tashqari, maqolada an’anaviy qiyosiy tahlil, mantiqiy umumlashtirish va jarayonlarni iqtisodiy modellashtirish 
usullari bilan bir qatorda SI algoritmlarining prognostik imkoniyatlariga tayanildi, maqola matnini tayyorlashda 
esa sun’iy intellekt vositalaridan 10 foizgacha foydalanildi.

T A H L I L  V A  N A T I J A L A R
Xalqaro tibbiyot amaliyoti va Jahon sog‘liqni saqlash tashkiloti (JSST) standartlariga ko‘ra, fertil yosh 

(lotinchadan fertilis — unumdor, meva beruvchi) — bu ayol organizmining jismoniy jihatdan homilador 
bo‘lish, homilani sog‘lom ko‘tarish va farzand dunyoga keltirish biologik qobiliyati mavjud bo‘lgan reproduktiv 
davri hisoblanadi. Demografik tahlillarda ushbu davr shartli ravishda 15 yoshdan 49 yoshgacha bo‘lgan 
chegarada qabul qilingan. Jahon sog‘liqni saqlash tashkiloti (JSST) 2024-yilda “The Role of Artificial 
Intelligence in Sexual and Reproductive Health and Rights” [4] nomli aynan reproduktiv va jinsiy 
salomatlikda SI bo‘yicha maxsus texnik hisobot chiqargan bo‘lib, unda SIning infertillik, homiladorlik 
xavflarini prognozlash, skrining va chatbotlar orqali tibbiy axborot berish kabi yo‘nalishlarda ishlatilayotgani 
ko‘rsatilgan (1-jadval).

1-jadval
Jahonda sun’iy intellektning tibbiyot yo‘nalishidagi asosiy qo‘llanish yo‘nalishlari1

Yo‘nalish SI yordamida bajarilayotgan ishlar
Bepushtlik Bepushtlik xavfini prognozlash, sabablarni aniqlash
IVF/EKU Tuxum hujayra va embrion sifatini baholash, embrion tanlash

Ovulyatsiya Ovulyatsiya vaqtini aniqlash va prognozlash
Homiladorlik Muddatidan oldin tug‘ish kabi xavflarni prognozlash

UZI Homila, tuxumdon, bachadon va follikulalarni avtomatik tahlil qilish
Reproduktiv onkologiya Bachadon bo‘yni va boshqa reproduktiv saratonlarni aniqlash
Masofaviy monitoring Mobil ilova, chatbot va elektron sog‘liq platformalari

Klinik qaror Shifokorga individual davolash bo‘yicha qaror qabul qilishda yordam

Ushbu hisobotda sun’iy intellekt (SI) reproduktiv va jinsiy salomatlikda, xususan, infertillik va homiladorlik 
xavflarini prognozlash, skrining va diagnostika, klinik qarorlarni qo‘llab-quvvatlash hamda chatbotlar orqali 
reproduktiv salomatlik bo‘yicha axborot berish kabi yo‘nalishlarda qo‘llanilayotgani qayd etilgan. 2025-yilda 
e’lon qilingan keng qamrovli scoping reviewda SI va jinsiy-reproduktiv salomatlik bo‘yicha 2 666 ta tadqiqot tahlil 
qilingan bo‘lib, eng ko‘p tadqiqotlar Xitoy (662 ta), AQSH (523 ta), Hindiston (181 ta) va Buyuk Britaniya (107 ta) 
hissasiga to‘g‘ri kelgan. Xitoydagi tadqiqotlarda SI maternal xavflarni prognozlashdan tashqari, tibbiy tasvirlarni 
tahlil qilish va reproduktiv salomatlik diagnostikasida ham qo‘llanayotgani qayd etilgan.

O‘zbekistonda ham sun’iy intellektga asoslangan yechimlarni yaratish, joriy qilish va ulardan foydalanish 
bo‘yicha keng ko‘lamli ishlar amalga oshirilmoqda. Jumladan, AQSHning “Nvidia” kompaniyasi bilan 
hamkorlikda superkompyuter klasterini ishga tushirish loyihasi amalga oshirilmoqda. Tibbiyot sohasida sun’iy 
intellekt bo‘yicha 5 ta loyiha joriy qilinmoqda. Xususan, insult va ko‘krak saratonini sun’iy intellekt yordamida 
aniqlash orqali diagnostika vaqti 80 foizga tejalib, hayot uchun xavfli holatlar barvaqt aniqlanmoqda.2. Shu 
bilan birga, elektron tibbiy ma’lumotlarni integratsiyalash, DMED va O‘zbekiston Digital Health Platformasini 
rivojlantirish orqali SI texnologiyalaridan foydalanish uchun ma’lumotlar infratuzilmasi shakllantirilmoqda. Biroq 
ushbu ishlarning asosiy qismi hozircha diagnostikaning alohida yo‘nalishlari va umumiy raqamli infratuzilmani 
rivojlantirishga qaratilgan. Fertil yoshdagi ayollarning klinik, reproduktiv, laborator, instrumental va demografik 
ko‘rsatkichlarini kompleks birlashtirib, reproduktiv salomatlik xavflarini individual prognozlash va profilaktik 
boshqarishga mo‘ljallangan SI tizimi bo‘yicha O‘zbekiston sharoitida alohida ilmiy-amaliy modelni ishlab chiqish 
zarurati saqlanib qolmoqda.

O‘zbekiston o‘zining demografik o‘sish sur’atlari bilan Markaziy Osiyoda yetakchi o‘rinni egallaydi. 
Respublikada doimiy aholi soni 38,2 million kishidan oshgan bo‘lib, umumiy aholining qariyb yarmini (19 
million nafardan ziyod) xotin-qizlar tashkil etadi. Milliy statistika qo‘mitasi ma’lumotlariga ko‘ra, 2014-yilda 
O‘zbekistonda ayollar soni 15,215 mln kishini tashkil etgan bo‘lsa, 2026-yilga kelib 18,979 mln kishiga yetgan 
[5] (1-rasm).

1-rasm. O‘zbekistonda ayollar umumiy sonining dinamikasi, 2014–2026-yillar3, ming kishi4

1	  Quyidagi hisobot orqali muallif tomonidan tuzildi: The role of artificial intelligence in sexual and reproductive health and rights: 
technical brief. https://www.who.int/publications/i/item/9789240090705?utm_source=chatgpt.com 

2	  https://president.uz/oz/lists/view/8721?utm 
3	  https://stat.uz/uz/rasmiy-statistika/demography-2 
4	  https://stat.uz/uz/rasmiy-statistika/demography-2 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz352

2026-yil, sentabr. 9-son, IV-qism

Milliy statistika qo‘mitasi ma’lumotlariga ko‘ra, ayollar umumiy soni 2014-yildagi 15,2 mln kishidan 2026-
yilda 19,0 mln kishiga yetgan va ushbu davrda 24,7 foizga oshgan. Ayollar sonining bunday dinamik o‘sishi 
ularning reproduktiv salomatligini samarali monitoring qilish, xavf guruhlarini erta aniqlash va tibbiy xizmatlarni 
individual tarzda rejalashtirishga bo‘lgan ehtiyojni oshiradi. Ushbu demografik yuksalishni belgilovchi eng 
asosiy ko‘rsatkichlardan biri — mamlakatdagi fertillik koeffitsiyentidir (2-jadval).

2-jadval
O‘zbekiston bo‘yicha fertillik koeffitsiyenti dinamikasi, 2014–2025-yillar5

Yil Jami fertillik koeffitsiyenti Oldingi yilga nisbatan o‘zgarish
2014 2,464 +0,118
2015 2,501 +0,037
2016 2,472 −0,029
2017 2,439 −0,033
2018 2,634 +0,195
2019 2,816 +0,182
2020 2,947 +0,131
2021 3,222 +0,275
2022 3,350 +0,128
2023 3,487 +0,137
2024 3,382 −0,105
2025 3,229 −0,153

O‘zbekistonda jami fertillik koeffitsiyenti 2014-yildagi 2,464 dan 2023-yilda 3,487 gacha oshgan bo‘lsa, 
2024-yilda 3,382 va 2025-yilda 3,229 gacha pasaygan. Shunday qilib, 2014–2023-yillar oralig‘ida umumiy 
o‘sish tendensiyasi kuzatilgan bo‘lsa-da, 2023-yildan keyingi ikki yilda ko‘rsatkichning ketma-ket pasayishi 
reproduktiv xulq-atvor va tug‘ilish jarayonlarida dinamik o‘zgarishlar mavjudligini ko‘rsatadi (3-jadval).

3-jadval
Ayollar soni va jami fertillik koeffitsiyentining o‘zgarish dinamikasi6

Davr Ayollar soni, mln kishi Jami fertillik koeffitsiyenti Davr bo‘yicha asosiy tendensiya
2014 15,22 2,464 Ayollar soni va fertillik o‘sish bosqichida
2015 15,47 2,501 Fertillik biroz oshgan
2016 15,74 2,472 Fertillikda kichik pasayish
2017 16,00 2,439 Pasayish davom etgan
2018 16,26 2,634 Fertillikning sezilarli o‘sishi
2019 16,54 2,816 O‘sish davom etgan
2020 16,86 2,947 Yuqori o‘sish
2021 17,18 3,222 Keskin o‘sish
2022 17,53 3,350 Yuqori daraja saqlangan
2023 17,90 3,487 Eng yuqori fertillik ko‘rsatkichi
2024 18,27 3,382 Fertillik pasayishni boshlagan
2025 18,64 3,229 Fertillikning pasayishi davom etgan
2026 18,98 — Ayollar soni o‘sishda davom etgan

So‘nggi yillarda mamlakatimizda fertillik koeffitsiyenti o‘rtacha 3,2–3,3 atrofida qayd etildi, ya’ni 
O‘zbekistonda har bir ayolga to‘g‘ri keladigan bolalar soni o‘rtacha 3 nafardan ziyodni tashkil etadi. Bu esa 
tibbiyot tizimi va shifokorlarga juda katta yuklama tushishini anglatadi. Har yili qariyb 900 mingga yaqin 
homiladorlik jarayonini an’anaviy (qog‘ozbozlik va navbatlar) usulda nazorat qilish juda qimmatga tushadi. 
Yuqoridagi jadval ma’lumotlarida keltirilishicha, 2023–2025-yillarda ayollar sonining o‘sishi davom etgan 
bir sharoitda jami fertillik koeffitsiyentining kamayishi kuzatilgan. Mazkur tendensiya fertil yoshdagi ayollar 
salomatligini baholashda faqat demografik ko‘rsatkichlarning o‘zi bilan cheklanib qolmasdan, reproduktiv xulq-
atvor, yosh tarkibi, homiladorlik va tug‘ruq tarixi, reproduktiv kasalliklar, ijtimoiy-iqtisodiy omillar hamda tibbiy 
ko‘rsatkichlarni kompleks tahlil qilish zarurligini ko‘rsatadi. Shu nuqtayi nazardan, katta hajmdagi klinik va 

5	 O‘zbekiston Respublikasi Milliy statistika qo‘mitasi. Ko‘rsatkich bir ayolga to‘g‘ri keladigan tug‘ilishlar sonini ifodalaydi.https://siat.stat.
uz/data/4515/?utm_ 

6	  Ma’lumotlar asosida muallif tomonidan tuzildi.

demografik ma’lumotlarni integratsiyalash hamda individual xavflarni aniqlash imkonini beruvchi sun’iy intellekt 
texnologiyalaridan foydalanish fertil yoshdagi ayollar salomatligini boshqarishning istiqbolli yo‘nalishlaridan biri 
hisoblanadi.

X U L O S A  V A  T A K L I F L A R
Sun’iy intellektning tibbiyotdagi ahamiyati, avvalo, katta hajmdagi klinik, laborator, instrumental va 

demografik ma’lumotlarni qisqa vaqt ichida qayta ishlash, ular orasidagi yashirin qonuniyatlarni aniqlash va 
individual bemor uchun xavf darajasini prognozlash imkoniyati bilan belgilanadi. An’anaviy tibbiy yondashuvda 
shifokor ko‘plab ma’lumotlarni alohida tahlil qilishi talab etilsa, SI ushbu ma’lumotlarni integratsiyalashgan holda 
tahlil qilib, erta ogohlantirish, individual xavfni baholash va klinik qaror qabul qilishni qo‘llab-quvvatlashi mumkin. 
Ayniqsa, fertil yoshdagi ayollarda reproduktiv anamnez, hayz sikli, gormonal ko‘rsatkichlar, UZI natijalari, tana 
massasi indeksi, yosh, avvalgi homiladorliklar va boshqa omillarni birgalikda tahlil qilish individual profilaktika 
va davolash strategiyalarini shakllantirish imkonini beradi.

Sun’iy intellektning iqtisodiy samaradorligi esa tibbiy xizmatlarni nafaqat sifat jihatidan, balki resurslardan 
foydalanish nuqtayi nazaridan optimallashtirish bilan bog‘liq. SI yordamida kasallik va asoratlarni erta aniqlash 
kechikkan diagnostika, og‘ir asoratlar, takroriy tekshiruvlar va samarasiz davolash xarajatlarini kamaytirish 
imkonini berishi mumkin. Masalan, xavf guruhidagi ayollarni avtomatik aniqlash orqali tibbiy resurslarni yuqori 
xavfli bemorlarga yo‘naltirish, skrining jarayonlarini avtomatlashtirish, UZI va laborator ma’lumotlarni tezkor 
tahlil qilish hamda shifokorning takroriy va ko‘p vaqt talab qiladigan ishlarini qisqartirish mumkin. Shu bilan 
birga, bunday iqtisodiy samaradorlik har bir sog‘liqni saqlash tizimida alohida klinik-iqtisodiy tadqiqotlar orqali 
baholanishi kerak (4-jadval).

4-jadval
Sun’iy intellektning fertil yoshdagi ayollar salomatligini boshqarishdagi ahamiyati7

Yo‘nalish SI imkoniyati Asosiy iqtisodiy/tibbiy natija
Tibbiy samaradorlik Erta diagnostika va xavfni prognozlash Asoratlar kamayadi

Tashkiliy 
samaradorlik Ma’lumotlarni avtomatik tahlil qilish Vaqt va mehnat resurslari tejaladi

Iqtisodiy 
samaradorlik Resurslarni maqsadli taqsimlash Davolash va diagnostika xarajatlari 

optimallashtiriladi

Demak, SIni aynan ayollar salomatligi tizimiga joriy etishning asosiy iqtisodiy mohiyati faqat tibbiy xizmat 
narxini kamaytirishda emas, balki mavjud moliyaviy, insoniy va diagnostik resurslardan yanada samarali 
foydalanish, kasalliklarni erta bosqichda aniqlash va og‘ir asoratlarning oldini olish orqali sog‘liqni saqlash 
tizimining umumiy xarajatlarini optimallashtirishdan iborat.

F O Y D A L A N I L G A N  A D A B I Y O T L A R  R O ` Y X A T I
1.	 O‘zbekiston Respublikasi Prezidentining 2026-yil 16-fevraldagi PF-21-son “Mamlakat taraqqiyotining 

2030-yilgacha mo‘ljallangan ustuvor yo‘nalishlari doirasida islohotlarni izchil davom ettirish va yangi 
bosqichga olib chiqishning qo‘shimcha chora-tadbirlari to‘g‘risida”gi Farmoni. – Qonunchilik ma’lumotlari 
milliy bazasi. LexUZ.

2.	 O‘zbekiston Respublikasi Prezidentining 2020-yil 5-oktabrdagi PF-6079-son “Raqamli O‘zbekiston — 
2030” strategiyasini tasdiqlash va uni samarali amalga oshirish chora-tadbirlari to‘g‘risida”gi Farmoni. – 
Qonunchilik ma’lumotlari milliy bazasi. LexUZ.

3.	 Mengistu S., Tamrat T., Betran A.-P. et al. The use of artificial intelligence in sexual and reproductive health: 
a comprehensive scoping review // npj Women’s Health. – 2025. – Vol. 3. – Article 70. DOI: 10.1038/
s44294-025-00118-3. DOI / Nature. Nature

4.	 O‘zbekiston Respublikasi Milliy statistika qo‘mitasi. Demografiya bo‘yicha rasmiy statistika 
ma’lumotlari. – Toshkent: Milliy statistika qo‘mitasi. Rasmiy statistika — Demografiya. Murojaat sanasi: 
26.09.2026. Статистика Узбекистана

5.	 World Health Organization. The Role of Artificial Intelligence in Sexual and Reproductive Health and 
Rights: Technical Brief. – Geneva: World Health Organization, 2024. – 15 p. – ISBN 978-92-4-009070-5. 
WHO rasmiy nashri. 

7	  Muallif ishlanmasi.



Manzilimiz: Toshkent shahar, Mirzo Ulug‘bek tumani 
Kumushkon koʻchasi, 26-uy. 

Jurnal sayti: https://yashil-iqtisodiyot-taraqqiyot.uz

2026. № 9/4

Ingliz tili muharriri: Feruz HAKIMOV
Musahhih: Zokir ALIBEKOV 
Sahifalovchi va dizayner: Hasan MAQSUDOV

 © Materiallar koʻchirib bosilganda ““Yashil” iqtisodiyot va taraqqiyot” jurnali manba sifatida 
koʻrsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna boʻlishingiz mumkin. Obuna boʻlgach, 
@iqtisodiyot_77 telegram sahifamizga toʻlov haqidagi ma’lumotni skrinshot yoki foto shaklida 
joʻnatishingizni soʻraymiz. Shu asosda har oygi jurnal yangi sonini manzilingizga joʻnatamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
Oʻzbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027




